
ᐁᐅᔑᒋᑲᑌᐠ ᐊᐣᑿᒥᓯᐏᐣ ᒦᓇ ᒋᒪᓑᑲᐚᒋᑲᑌᐠ ᑲᓇᑕ 

 
 

ᐋᐲ ᐊᓂᒥᓭ ᓇᑲᓂᑫᐏᐣ ᒋᑮᑌᐱᓇᒪᐣ 

ᐃᓇᑯᓂᐁᐏᐣ ᐁᑐᑕᑯᔭᐣ   

ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᒋᑮᑌᐱᓇᒪᐣ ᐃᓇᑯᓂᑫᐏᐣ ᐃᓇᒋᑲᑌ ᐊᐍ ᐊᐑᔭ ᒋᑮᑎᐯᐣᑕᐣᐠ ᑲᔦᒪ ᒋᑮ 

ᐊᐸᒋᑐᐨ ᐃᓂᐍᓂᐘᐣ ᐸᐢᑭᓯᑲᓇᐣ ᑲᔦᒪ ᑯᑕᐠ ᑫᑯᓇᐣ ᐊᑯᓇᐠ 30 ᑕᓱ ᑮᔑᑲ. ᐅᐍ ᒋᐑᒋᐦᐃᑯᐨ ᐁᑲ 

ᒋᑮᑐᑕᐣᐠ ᒋᑮᑌᐱᓇᒪᐘᑲᓀᐨ ᐊᐍ ᐊᐑᔭ ᑲᐃᓇᑲᓀᐨ ᐁᑲ ᒋᑮᑎᐯᐣᑕᐣᐠ ᐸᐢᑭᓯᑲᓇᐣ ᑲᔦᒪ ᐠᑕᐠ ᑫᑯᓇᐣ. 

ᐊᐑᔭ ᐅᑲᑮᑌᐱᓇᐣ ᑲᑵᑌᐨ ᐅᐍ ᐃᓇᑯᓂᑫᐏᐣ ᑮᓑᐱᐣ ᐃᒪ ᐃᔒᑐᐨ ᑎᐸᑯᓂᑫᐏᑲᒥᑯᐣᐠ.  

ᑮᓑᐱᐣ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᒋᑮᑌᐱᓇᒪᐣ ᐃᓇᑯᓂᑫᐏᐣ ᐃᔑ ᑲᓄᓂᑯᔭᐣ, ᐊᐍ ᐅᑎᐸᑯᓂᑫ 

ᐅᑲᐅᓀᐣᑕᐣ ᐃᓂᐍᓂᐘᐣ ᑫᐱᒥᓂᔕᐦᐊᒪᐣ ᐅᓇᒋᑫᐏᓇᐣ ᒣᑿᐨ ᐅᐍ ᐃᓯᓭᐠ. ᑎᓄᑲᐣ, ᐊᐍ ᐅᑎᐸᑯᓂᑫ 

ᑕᐃᑭᑐ ᐁᓇᐣᑕᐍᓂᒥᑯᔭᐣ ᒋᑳᐍᐣᑕᒪᐣ ᑭᐸᐢᑭᓯᑲᓇᐣ ᑿᔭᐠ ᒋᑲᓇᐍᐣᑕᒪᐣ ᐍᑎ ᐸᑲᐣ ᑲᔦᒪ ᒋᐊᑕᓱᔭᐣ 

ᑿᔭᐠ ᒋᑲᓇᐍᐣᑕᒪᐣ.  

ᑮᓑᐱᐣ ᐁᑲ ᑮᐱᒥᓂᐣᔕᐦᐊᒪᐣ ᐅᓊᓂᐘᐣ ᐅᓇᒋᑫᐏᓇᐣ ᑲᔦᒪ ᐊᔭᑭᐣ ᐊᐣᑿᒥᓯᐏᓇᐣ, ᐊᐍ ᐅᑎᐸᑯᓂᑫ 

ᑕᐃᓇᑯᓂᑫ ᐃᓂᐍᓂᐘᐣ ᐸᐢᑭᓯᑲᓇᐣ ᒋᐅᑕᐱᓂᑲᑌᑭᐣ ᓇᒋᓇ ᑲᔦᒪ ᒋᐅᑕᐱᓇᒧᐘᐨ ᔑᒪᑲᓂᔕᐠ 

ᐊᑯᓇᐠ 30 ᑕᓱ ᑮᔑᑲ. ᐊᐲ ᐃᓇᑯᓂᑫᐏᐣ ᑭᔑᐱᓭᐠ, ᐃᓂᐍᓂᐘᐣ ᐃᓇᑯᓂᑫᐏᓇᐣ ᑲᐏᐣ ᑕ ᐊᓄᑮᓭᓯᓄᐣ. 

ᑮᓑᐱᐣ ᐁᑮ ᐸᑭᑎᓇᒪᐣ ᑭᐸᐢᑭᓯᑲᓇᐣ ᑲᔦᒪ ᑲ ᐊᐸᒋᒋᑲᑌᑭᐣ ᑲᔦᒪ ᔑᒪᑲᐣᔕᐠ ᐁᑮ ᐅᑕᐱᓇᒧᐘᐨ, ᑲᐱ 

ᑮᐍᒦᓂᑯ ᐑᐸᐨ ᐃᓯᓭᐠ.  



ᑮᓑᐱᐣ ᐱᒥᓂᔕᐦᐊᒪᐣ ᐃᓂᐍᓂᐘᐣ ᐅᑎᐸᑯᓂᑫ ᐃᓇᑯᓂᑫᐏᓇᐣ ᒦᓇ ᐁᑲ ᐲᑯᓇᒪᐣ ᐃᓇᑯᓂᑫᐏᓇᐣ, 

ᑲᐏᐣ ᐃᒪ ᑕᒪᐣᓯᓇᐦᐃᑲᑌᓰᐣ ᑲᒪᒪᓃᐨ ᐅᑐᔑᐲᐦᐃᑯᐏᐣ.  

ᑲᐸᑭᑎᓇᐣ ᑭᑲᑵᑌᐏᐣ ᐃᒪ ᑎᐸᑯᓂᑫᐏᑲᒥᑯᐣᐠᒌᐃᓑᑭᓂᑲᑌᐠ ᐃᐍ ᐃᓇᑯᓂᑫᐏᐣ ᑮᓑᐱᐣ 

ᐃᓀᐣᑕᒪᐣ ᐁᑲ ᐁᓇᐣᑕᐍᐣᑕᑯᐠ. ᑮᓑᐱᐣ ᐅᓇᑯᓂᑫᐏᓂᓂ ᑮᓑᑭᓇᐣᐠ ᐃᐍᓂ ᐃᓇᑯᓂᑫᐏᐣ, 

ᐃᓇᒋᑫᐏᓇᐣ ᑲᐏᐣ ᑕ ᐊᑌᓰᐘᐣ. ᑮᓑᐱᐣ ᐁᑮᐸᑭᑎᓇᒪᐣ ᑭᐸᐢᑭᓯᑲᓇᐣ ᑲᔦᒪ 

ᐁᑮᐅᑕᐱᓂᑲᑌᑭᐣ, ᑲᐱᑮᐍᒦᓂᑯ ᐑᐸᐨ ᐃᓯᓭᐠ.  

ᐃᓇᑯᓂᑫᐏᓇᐣ ᑭᓌᑲᓑ ᐊᐘᐦᐃᒣ 30 ᑕᓱ ᑮᔑᑲ 
ᐊᐍ ᑎᐸᑯᓂᑫᐏᐣ ᐅᑲᐅᓇᑑᐣ ᒋᑮᓄᒋᑲᑌᐠ ᑮᔑᑲ ᑮᓑᐱᐣ ᑭᓌᑲᓑ ᓇᑲᓂᑫᐏᐣ ᒋᑮᑌᐱᓂᑲᑌᐠ ᐃᓇᒋᑫᐏᐣ:  

• ᐃᐍ ᐊᐣᑿᒥᓯᐏᐣ ᐃᓇᑯᓂᑫᐏᐣ ᑲᐃᓇᒋᑲᑌᐠ ᑮᔭᐸᐨ ᑕᐃᓇᑌᐘᐣ ᐊᐲ ᑲᑕᔑ ᓄᐣᒋᑲᑌᐠ ᑭᓌᑲᓑ 

ᒋᓇᒋᑲᑌᐠ ᐃᓇᑯᓂᑫᐏᐣ ᑮᔑᒋᑲᑌᐠ  

• ᑕᐃᓯᓭ ᑲᔦᒪ ᐁᑲ ᐃᓯᓭᐠ ᐃᒪᒋᑮ ᐊᔭᔭᐣ ᐃᒪ ᑭᓌᑲᓑ ᒌᓇᑌᐠ ᐃᓇᑯᓂᑫᐏᐣ ᑲᑕᔑ ᓄᐣᒋᑲᑌᐠ  

ᑮᓑᐱᐣ ᐊᐍᐅᑎᐸᑯᓂᑫ ᑮᓑᑭᓇᐣᐠ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᒋᑮᑌᐱᓇᒪᐣ ᐃᓇᑯᓂᑫᐏᐣ  ᐁᑲ ᒪᔑ 

ᑲᑕᔑ ᓄᐣᒋᑲᑌᐠ ᑭᓌᑲᓑ ᐃᓇᑯᓂᑫᐏᐣ ᑮᔑᒋᑲᑌᐠ. ᐃᓂᐍᓂᐘᐣ ᐃᓇᒋᑫᐏᓇᐣ ᑲᐏᐣ ᑕᓄᑮᓭᓯᓄᐣ, ᒦᓇ 

ᑮᓑᐱᐣ ᐁᑮᐸᑭᑎᓇᒪᐣ ᑭᐸᐢᑭᓯᑲᓇᐣ ᑲᔦᒪ ᐁᑮᐅᑕᐱᓂᑲᑌᑭᐣ, ᑲᐱᑮᐍᒦᓂᑯ ᐑᐸᐨ ᐃᓯᓭᐠ.  

ᑮᓑᐱᐣ ᐅᑎᐸᑯᓂᑫ ᐃᓇᒋᑫᐨ ᑭᓌᑲᓑ ᓇᑲᓂᑫᐏᐣ ᒋᑮᑌᐱᓇᒪᐣ ᐃᓇᒋᑫᐏᐣ, ᐅᑲᑮ ᐅᓇᑐᓇᐘ ᐅᓑᑭ 

ᐅᐊᒋᑫᐏᓇᐣ ᑫᓇᐣᑕᐍᓂᒥᑯᔭᐣ ᒋᐱᒥᓂᔕᐦᐊᒪᐣ. ᑮᓑᐱᐣ ᐅᑎᐸᑯᓂᑫ ᐁᑲ ᐃᓇᒋᑫᐨ ᑭᓌᑲᓑ 

ᐃᓇᑯᓂᐁᐏᐣ ᐃᓑᑿ ᓄᐣᒋᑲᑌᐠ, ᐃᐍ ᐊᓂᒥᓭᐏᐣ ᐃᓇᒋᑫᐏᐣ ᑲᒦᓂᐅᔭᐣ ᑕᐃᔑ ᐱᒥᑲᒪᑲᐣ ᐊᐱ ᑭᔑᐱᓭᐠ.  

 



 

ᐊᐘᔑᒣ ᐑᑭᑫᐣᑕᒪᐣ ᐅᐣᒋ ᒥᐢᑯ ᑭᑭᓇᐘᒋᒋᑲᐣ ᐃᓇᑯᓂᑫᐏᓇᐣ ᒦᓇ ᐃᓂᐍᓂᐘᐣ ᒪᓇᒋᐦᐃᐍᐏᓇᐣ, 

ᐃᒪ ᑲᐃᔑᑲᑮᑭᐟ ᑎᐸᑯᓂᑫᐏᑲᒥᑯᐣᐠ. ᑭᑫᐣᑕᐣ ᐃᓂᐍᓂᐘᐣ “ᒥᐢᑯ ᑭᑭᓇᐘᒋᒋᑲᐣ” ᐃᓇᑯᓂᑫᐏᓇᐣ ᒦᓇ 

ᐊᓃᐣ ᑫᑮᑐᑕᒪᐣ ᒋᓇᑲᓂᑲᑌᑭᐣ ᐸᐢᑭᓯᑲᓇᐣ ᒪᓀᐣᒋᑫᐏᐣ:  

https://www.canada.ca/red-flag-laws (https://canada.ca/lois-drapeaux-rouges). 

 

 

 

 

 

 

ᐅᐍ ᐑᐣᑕᒪᑫᐏᐣ ᐯᐸᓄᐣᐢ ᐃᔑ ᐑᐣᒋᑲᑌ (ᐊᓂᔑᓂᓃᒧᐏᐣ).   

ᐅᐍ ᐯᐸᓄᐣᐢ ᐃᒪ ᑲᔦ ᐃᔑᐊᑌ ᐲᐘᐱᑯᐣᐠ ᑯᑕᐠ ᐃᔑ ᑮᔘᐏᓇᐣ ᐃᒪ  

https://www.publicsafety.gc.ca/cnt/rsrcs/pblctns/rd-flg-elao/index-en.aspx 

(https://www.securitepublique.gc.ca/cnt/rsrcs/pblctns/rd-flg-elao/index-fr.aspx)  

	ᐃᓇᑯᓂᑫᐏᓇᐣ ᑭᓌᑲᓑ ᐊᐘᐦᐃᒣ 30 ᑕᓱ ᑮᔑᑲ

